Supliches
25a Domënia ia por l’ann Ccc
I un aldí Gejú te süa parora y i periun do so Spirit, 
ch’al nes dëides da vire tla fede y cun la forza dl’oraziun.
Al invit „Crist ascútesse“ respognunse: Crist, ejaudëscesse.
1. I periun por i cristians:
Che vignun proes da odëi so compit ch'al á tla Dlijia 
y s’infides da adoré sües facoltés che Idî ti á scinché (chît) Crist ascútesse - Crist, ejaudëscesse.
2. Nosc bëgnester se basëia dër tröp sön le sfrutamënt dla jënt dl terzo monn:
I orun daidé les popolaziuns che vëgn a trá ala cörta, y ne ciaré nia ma sön nosc profit
(chît)  Crist ascútesse - Crist, ejaudëscesse.
3. I ne podun nia s'ausé ales veres dalunc da nos.
 Dëidesse da ti sté do ala pesc indlunch olach'i sciafiun y ince cun nosta oraziun (chît) 
Crist ascútesse - Crist, ejaudëscesse.
4. Al salta gonot fora incomprenjiuns, nervosité, malintenüdes tles families y tl ambiënt de laur.
Dëidesse da s’incunté cun cherianza y amur (chît) Crist ascútesse - Crist, ejaudëscesse.
5. Tres indô capitëiel desfortünes, maraties, problems che nes toma ados fora de nia.
Dëidesse da ciafé la forza da jí inant tla crëta te Chël Bel Dî y tl aiüt un por l'ater.  (chît) 
Crist ascútesse - Crist, ejaudëscesse.
6. I un ma plü püch tëmp - nes dij le vangele.
Dëidesse da investí nostes richëzes por la jënt che adora nosc aiüt,
por ch’i ciafunse les portes davertes da jí ite tles abitaziuns eternes. (chît) 
Crist ascútesse - Crist, ejaudëscesse.
Dî y Pere, plëgn de misericordia, 
stásse dlungia cun to aiüt te nüsc sforc da realisé to rëgn 
amesa nosta vita y te nüsc raporc un cun l’ater 
por Gejú Crist, nosc Signur. Amen.
ACLAMAZIUNS – KYRIE
Signur Gejú Crist, tö nes dijes a nos fis y fies dla löm, 
gonot n’unse nia adoré nüsc talënc, nosta furbizia y nüsc mesi por rové tl rëgn dl cil






Kyrie eleison / Signur, pieté
Signur Gejú Crist, sc’i confidun en te ne tomunse nia tla delujiun. 






Criste eleison / Crist, pieté
Signur Gejú Crist, tüa parora resta por nos le tru, la verité y la vita






Kyrie eleison / Signur, pieté
